Выступление Фаттахова М.Б. - главы Большесардекского сельского поселения Кукморского муниципального района
Хәерле көн, хормәтле Рөстәм Нургалиевич, Президум һәм Съезд делегатлары! Үзенең балта осталары, һөнәрчеләре, бәрәңге һәм суган үстерү хезмәтчәннәре белән танылган 3567 кеше яшәүче, 6 авылны берләштерелгән Зур Сәрдек авыл җирлеге республикада зурлардан санала. Җирле үзидарә реформасының беренче этабын хезмәт сөючән халкыбыз белән уңышлы үттек дип әйтә алам. Гамәлдәге Федераль һәм республика законнары нигезендә җирле мәсьәләләрне хәм безгә тапшырылган дәүләт вәкаләтләрен үтәү буенча җитәрлек күләмдә хокукый норматив база  булдырдык. Төбәгебездә яшәү шартлары елдан-ел уңайлана бара. Барлык авылларны район үзәге белән асфальт юл тоташтыра. Соңгы биш елда авыл эчендә 3 км га вак таш җәелде, Аш-Буҗи авылында асфальт салынды. Ел саен дистэдэн артык яңа шәхси йортлар төзелә. Бу максатларда торак төзелеш буенча федераль һәм республика максатчан программаларының мөмкинлекләрен тулысынча файдаланабыз. 2006-2010 елларда 205 хуҗалык 52 млн сумлык авыл хуҗалыгы кредитлары алды. Һәр 3 хуҗалыкның икесендә җиңел машина бар. Җирлектә хезмәткә яраклы 1752 кеше, шуларның 1552се авыл хуҗалыгы продукциясе җитештерү белән шөгыльләнә. Хуҗалыкларда 2315 баш, (2009 елга карата 130 процент) мөгезле эре терлек, шуның эченнән 835 баш савым сыер, (бер ел эчендә 45 артты)  башка терлек һәм кош-корт асрала. 11 айда 2900 тонна сөт, 6256 тонна ит җитештерелде. Сөт белән ит сатудан 65 млн сумлык табыш керде. Кайбер авылларда шәһәрчә яшәргә омтылып, терлекләр киметү күзәтелгәндә, безнең районнарда баш саннары арта. Шушы максатларны искә тотып, районда, җирлектә максатчан эш алып барыла. Районда республикада беренчеләрдән булып, 7 гаилә фермасы төзелде, шуның берсе  безнен Аш-Бужи авылында. Сафин Илфат хуҗалыгында 24 баш савым сыерлык ферма файдалануга тапшырылды. Бүгенге көндә уңышлы гына эшләп килә. Монда 10 кеше өстәмә эш урыны белән тәэмин ителде. Көн саен май заводына  500 кг га кадәр сөт тапшыралар, айлык 200 мең сумга кадәр акча кереме, кредит, хезмәт хакы түләргә һәм гаиләне алып барырга җитә, ди Илфат. Эш башлап җибәрү өчен мәшгульлек үзәге аша 2009-2010 елларда 126 кеше, шуның эченнән 124е терлек һәм кош асрау буенча, 2 кеше сәүдә буенча үз эшләрен башлап җибәрделәр. Нәтиҗәдә 287 мөгезле эре терлек, 4 савым сыер алдылар.Лизинг-грант программасы буенча 3 эшмәкәр- пилорама, минипекарня, төзелеш материаллары җитештерү буенча цех алып халыкны 20 өстәмә эш урыннары белән тәэмин иттеләр. Барыбызга да мәгълүм булганча, быел булган корылык безне дә читләтеп үтмәде. Терлекләрнең баш санын киметмэү максатыннан, районда, җирлектә билгеле күләмдә эш алып барылды һәм  барыла. Печән, салам, ашлык белән тәэмин итү уңай хәл ителде. Шушы максатларда, шәхси хаҗалыкларга республикабызның ярдәме зур булды. Җирлеккә Президент тарафыннан бирелгән 3 млн ярым сум субсидиягә Киров өлкәсеннән 420 тонна ашлык һәм 1000 тонна печән, салам алып өләшенде. Форсаттан файдаланып, хөрмәтле Рөстәм Нургалиевич, җирлек халыкының ихлас рәхмәтен җиткерергә рөхсәт итегез. Авыл хуҗалыгы предприятиесендә 2007 елдан инвестор булып «Вамин-Татарстан» керде. Шул чор эчендә җирле мәсьәләләрне хәл итүдә генә түгел, гомумән, барлык өлкәләрдә үзгәрешләр зур булды. Терлекчелек фермаларына реконструкция уздырылып, заманча җиһазлар урнаштырылды, күп функцияле җир эшкәртү, чәчү, терлек азыгы әзерләү техникалары, комбайннар сатып алынды. Шөкер, җирлек бюджетының үтәлешен тәэмин итәбез. 2010 елның 1 гыйнварына бюджетыбызда 1млн 300 мең сум өстәмә табыш калды. Шуның нәттиҗәсендә барлык тагылма агрегатлары булган трактор ала алдык. Ул ел дәвамында 6 авылдан расланган графикны бозмыйча, көнкүреш калдыкларын чыгаруда эшләде һәм эшли. Юл кырыйларын тәртиптә тоту өчен чапкычыбыз бар. Шушы барлык акчаларга юлларны төзекләндерлек, 10 хуҗалыкка газ керттек.Барлык эйгэ су ,ут, газ кергэн,барлык унайлыклар бар. Укучылары булган һәр гаиләдә компьютерлар бар. Халыкның яшәү шартларын яхшыртуда, социаль мәсьәләләрне хәл итүдә дэ бездә хәйран эшләр башкарыла. 5 балалар, бакчасы, 4 башлангыч мәктәп, 1 мэктэп-гимназия эшли. 100 дән артык бала балалар бакчасына йөри, башлангыч мәктәпләрдә 168, гимназиядә 370 бала укый. Балалар безнең киләчәгебез, шунлыктан тәрбия, белем бирүгә зур игътибар бирелә. Шул ук вакытта, балалар саны арту сәбәпле, Аш-Бужи авылында балалар бакчасын зурайтырга кирәк. 1989 елда төзелгән бинада бары 20 бала йөртә алабыз. Мәктәпкәчә балалар саны 40 тан артык. Зур Сәрдектә дә бина иске, чиратта 25 бала тора. Мәктәп компьютерлаштырылган, яңа уку елыннан һәр укытучыда компьютер, һәр класска электрон журнал, һәр укучыда электрон көндәлек булдырылды. Гимназия яңача эшли башлады. Информацион технология районда киң кулланыла. Муниципаль район хезмәт күрсәтү оешмалары белән электрон документооборот нигезендә эшлибез. Бухгалтер исәбе, хуҗалык кенәгәсе – барысы да программаларга салынган. Интернетка балалар бакчалары да тоташтырылган. Хезмәт сөючән халкыбыз күңелле ял итә дә белә, ел әйләнәсендә күп санлы чаралар уздырыла, алтын туйлар, яшь гаиләләр, хезмәт алдынгылары бәйрәмнәре һ.б. 80 еллык тарихы булган халык театрыбыз тарафыннан төрле спектакльләр күрсәтелә, «Чәчкә» бию ансабмле уңышлы эшли. Авыл бәйрәмнәре төрле формада уза. Нәтиҗәдә җирлектә озак еллар авыр  җинаятьлэр  булганы юк, наркотиклар бездә ят күренеш, яшьләр генә түгел, элкэннәр дә спорт белән шөгыльләнә,  4 авылда хоккей коробкалары, футбол һәм волейбол мәйданчыклары бар. Көрәш секцияләренә 5 авылдан 150 бала йөри, төбәгебез милли көрәш, гер буенча Россия һәм Татарстан чемпионнарын үстерде. Съездга баруымны белгәч, авыл халкы кайбер үтенечләрен дә әйтеп җибәрде. Җирлек эчендә барлык юллар 30 км, шуның норматив хәлдәгесе яртысыннан артыграк кына. Киләчәк елларда бу проблема уңай хәл ителсә иде. Отчет докладында янгыраганча безнең районда гына түгел, авыл җирлекләре башлыкларының күбесен борчый торган тагын бер проблемага тукталырга рөхсәт итегез. Безнең тарафтан күтәрелгән су чыганакларын,каты көнкүреш калдыклары  полигоннарын рәсмиләштерү, кулланылышта булмаган карьерларга рекультивация уздыру, социаль объектларда янгын куркынычсызлыгын тәэмин итү, авыл хуҗалыгы җирләрен, җирлекләрне киңәйтүгэ кучеру проблемалары уңай хәл ителә башлады. Әмма җирлекләргә тапшырылган 70-80 елларда төзелеп, бүген зур суммада капиталь яки агымдагы ремонт таләп итә торган плотиналарны закон таләпләренә туры китереп, рәсмиләштерә алмыйбыз. Куркынычсызлык декларациясеннән башка аларны эксплуатацияләргә рөхсәт юк. Шунлыктан протукатурадан кисәтүләр килеп тора, штрафлар түлибез. Рэхсэт алу эчен плотина теркәү үткән булырга тиеш. Аларның бер кулдан икенче кулга күчеп, проект сметасы, документацияләре юкка чыккан. Документлары булып, рәсмиләштерә алган районның ике плотинасы шәхси затларга  арендага бирелеп, анда балык үрчетәләр. Халыкка ял итәргә мөмкинлек тудыралар. Бу мәсьәләне үзәктән ярдәм булмыйча, җирлекләр үз көчләре белән генә хәл итә алмый. Игътибарыгыз өчен рәхмәт.

